
Жарыкълыкълары, 
иш кёллюлюклери бла намыс тапхандыла 4 бет

Миллет  библиотеканы 100-жыллыгъынаПрофессионалла

3  бет

Жыйылыу

АЛГЪЫШЛАУ

Жууаплылыкъ эм 
окъуулулукъ – аны 
баш ышанлары

Жаш  тёлюбюз

3 бет

Къабарты-Малкъарны 
хурметли жамауаты! 

Багъалы жерлешлерим! 
16 январь Къабарты-Мал-

къарны ёмюрлюк тарыхы-
ны эмда республикабызны 
100-жыллыгъына жораланнган 
юбилей жылны башланыула-
рыны белгиси болгъан кюндю.

Тарых бетлеге къарайыкъ. 
РСФСР-ни ВЦИК-ини 1921 
жылны 1 сентябринден Де-
крети бла  Къабарты автоном 
областьны статусу бла Россей 
Федерацияны толу эркинликли 
субъектине саналгъанды. Тёрт 
айдан сора уа, тарыхда болмай 

къалмазлыкъ ишча, Малкъар 
Тау республикадан чыгъады 
да, 1922 жылны 16 январында  
Къабарты-Малкъар автоном 
область къуралады.   

     Республикабызны Россейни 
автоном областыча къуралыуу 
къабарты эм малкъар халкъ-
ланы къадарларында, аланы 
биригиулеринде бек магъаналы 
кезиуге саналады. Ол аланы 
экономика, социал эмда куль-
тура айныуларына, къыралны 
башха халкълары бла шуёх-
лукъну бла къарындаш байлам-
лыкъланы кючлендириуге уллу 
онгла ачханды. Аны айтханым, 

энди боллукъ къууанчлары-
бызда ол къадар магъаналы 
кезиуге, бирликге, бир бирге 
ышаныулукъгъа, тёлюлени ара-
ларында байламлыкълагъа энчи 
багъа бичилирге керекди. 

Ата журтубузну тарыхын, 
ёмюр-ёмюрледе сыналып кел-
ген адет-тёрелерибизни, бите-
улю жетишимлерибизни бла 
хорламларыбызны эмда, айхай 
да, Россей къырал этген игили-
клени, бюгюнлюкде да аны ре-
спубликаны социал-экономика 
айныууна,  миллет энчилиги, 
халкъларыбызны башхалагъа 
ушамагъан адет-тёрелери, ма-
даниятлары сакъланырларына 
салгъан къыйынын багъалай 
билиуню да магъанасы бек 
уллуду. 

Кесигиз билгенигизча, Рос-
сейни Президенти Владимир 
Владимирович Путин Къа-
барты-Малкъар Республика 
къуралгъанлы 100-жыллыгъын 
2022 жылда федерал дара-
жада белгилеуню юсюнден 
Указгъа къол салгъанды. Аны 
ючюн биз анга бек ыразыбыз. 
Анга кёре федерал эмда ре-
спубликалы къурау комитетле 
къуралгъандыла, байрамгъа 
хазырланыуну эмда аны бар-

дырыуну планы да къабыл 
кёрюлгенди. 

Баш магъаналы ишле сен-
тябрьге, Къабарты-Малкъар 
Республиканы Къыраллыгъыны 
кюнюне, тюшедиле. Эсигизге 
салайыкъ: ол байрам Къабар-
ты-Малкъар Республиканы 
Парламентини бегими бла 
1997 жылны 1 сентябринде 
республиканы Конституциясы 
къабыл кёрюлгенине жора-
ланып тохташдырылгъан эди. 
Юбилейни программасына 
кёре уа, халкъла аралы, феде-
рал эмда республикалы социал, 
маданият, илму проектлени 
тамамларгъа, форумла эмда 
республиканы жетишимлерин, 

аны тарых эмда маданият хаз-
наларын кёргюзтюрюк башха 
жумушла тындырыргъа белги-
ленеди. Уллу къууанчлы ишле  
республиканы кесинде кибик, 
Москвада да ётерикдиле.

Республика къуралгъанлы 
100-жыллыгъына хазырланыу, 

аны байрамлау да жамауа-
тыбызны андан ары бириге 
барыууна себеплик этеригине, 
Къабарты-Малкъар шёндюгю 
заманнга кёре айныр эмда ыра-
хат жашау этер ючюн бардыр-
гъан ишибизге кюч берлигине 
ышанама.

Россейни прокуратура-
сыны 300-жыллыгъын бел-
гилеу жумушланы чекле-
ринде Нальчикде Музыка 
театрда къууанчлы жыйылыу 
болгъанды. Анга надзор 
органны къуллукъчулары 
эм ветеранлары бла бирге 
КъМР-ни Башчысы Казбек 
Коков, Парламентни спи-
кери Татьяна Егорова, пре-
мьер-министр Мусукланы 
Алий, федерал инспектор 
Тимур Макоев, депутатла, 
министрле, районланы та-
маталары, жамауат да къа-
тышхандыла. 

Къууанчлы тюбешиу Рос-
сейни баш прокурору Игорь 
Красновну видео алгъыш-
лауундан башланнганды. 
Ол ведомствону тарыхыны 
юсюнден къысха билдир-
генди эмда ол къуралгъан 
кезиуден бюгюннге дери 
къыралны инсанларыны 
эркинликлерин къоруулау-
чусу болгъанлай келгенин 
чертгенди. 

 - Жашауларын проку-
ратурада къуллукъ этиуге 
жоралагъан, аны айныууна 
уллу къыйын салгъан вете-
ранлагъа ыразылыгъымы 
айтыргъа сюеме. Сиз туугъ-
ан журтубузну керти патриот-
ларысыз. Таматала салгъан 
ахшы тёреле андан ары да 
игилендиргенлей турлукъ-
дула. Бюгюн да прокуратура 

инсанланы бла жамауатны 
эркинликлерини къоруула-
учусу,  законлукъну жакъ-
чысы болгъанлай къалады, 
не къыйын борчланы да 
бет жарыкълы толтурады,-
дегенди ол.

Казбек Коков да къошул-
гъанды алгъышлаулагъа. 
Ол надзор ведомство ёмюр-

лени теренинден законланы 
сакълауда, жамауатны эр-
кинликлерин жалчытыуда 
къыралны ышаннгылы туту-
ругъу болгъанлай келгенин 
белгилегенди. «Бюгюнлюк-
де да Россейни праволу 
демократиялы къыралныча 
айныуунда  магъаналы ишни 
тамамлайды, Конституци-

яны, федерал законланы 
жашауда тюзлюк бла бар-
дырылыуунда надзорну тол-
турады»,- деп чертгенди ол.

Республиканы оноучусу 
Къабарты-Малкъарны про-
куратурасы алгъын тёлюле 
салгъан тёрелени сакълай, 
кеслерини профессионал 
борчларын бет жарыкълы 

толтургъанларын, закон-
лукъну, инсанланы эркинли-
клерин жалчытыуда, аман-
лыкъчылыкъгъа къажау 
ишде айырмалы болгъанын 
белгилегенди. Надзор ве-
домство къыралда коро-
навирус жайылгъаны бла 
байламлы къыйын кезиуде 
социал тенгликни сакъла-
уда артыкъда магъаналы 
жумушланы толтургъанын 
да чертгенди. 

 - Прокуратура адамланы 
урунуу эркинликлерин сакъ-
лауда, социал гарантияланы 
тамамлауда магъаналы ма-
дарла этгенди. Медицинада 
ишлегенлеге, сабийлери 
болгъан юйюрлеге, гитче 
эм орталыкъ бизнесге къы-
рал себеплик заманында 
эм толусунлай жетдири-
лирине къаты болгъанды. 
Миллет проектле, Россейни 
Президенти этген буйрукъ-
ла къалай толтурулгъанла-
ры  дайым да контрольда 
тутхандыла,-деп къошханды 
республиканы оноучусу.

Россейни Конституциясы-
на кийирилген тюзетиуле уа 
прокуратура органланы ста-
тусун, жууаплылыгъын бю-
тюнда къаты этгенин черт-
генди Казбек Валерьевич. 
«Сизни профессионал би-
лимигиз, ишигизге кертичи-
лик  экстремизм, коррупция 
эм башха аманлыкълагъа 

къажау ишни жетишимли 
бардырыргъа себеплик эте-
диле. Прокуратура республи-
каны айныууна уллу юлюш 
къошханды, бюгюнлюкде да 
къыраллыкъны кючлеуде, 
жашауну битеу сфераларын-
да болумну игилендириуде 
магъаналы ишни толтурады.  
Прокуратурада ишлегенле 
законлукъну, тюзлюкню, 
тенгликни сакълау жаны 
бла къыйын ишни мындан 
ары да бет жарыкълы тол-
турлукъларына, Ата журту-
бузгъа, халкъгъа къуллукъ 
этериклерине ишексизме»,-
дегенди ол.

Казбек Коков жыйылгъан-
ланы байрам бла энтта бир 
кере алгъышлагъанды эмда 
ишлеринде айырмалылагъа 
къырал саугъала бергенди. 
Алай бла законлукъну эм 
право низамны кючлеуде 
къыйынлары, ишчи борчла-
рын бет жарыкълы толтур-
гъанлары ючюн КъМР-ни 
прокуроруну тамата болуш-
лукъчулары Ксения Мала-
ева эм  Сотталаны Жанна  
КъМР-ни  Сыйлы грамотасы 
бла саугъаланнгандыла. 

«КъМР-ни сыйлы юристи» 
деген атха тийишли кёрюл-
генле да белгиленнгендиле 
ол кюн. 

Къабарты-Малкъар Республиканы Башчысы 
К.В. Коковну Къабарты-Малкъар Республика 
къуралгъанлы 100-жыллыгъы бла байламлы 

 Ч А КЪ Ы Р Ы У   С Ё З Ю 

Кёп болмай «UVTaero» авиакомпания Къазан-
Нальчик-Къазан рейсге билетле сатып башлагъанды. 
Аны элли олтурур жери болгъан Bombardier CRJ 
100/200  хауа кемеле тамамларыкъдыла. 

Нальчикден Татарстаннга  биринчи самолёт 15 
январьда 12:00 сагъатда  учарыкъды, ызына уа  18 
январьда 15:10 сагъатда атланырыкъды. 

 Аны юсюнден толу хапар билирге сюйген «UVTaero»  
авиакомпанияны сайтында - www.uvtaero.ru, неда 
«Нальчик» халкъла аралы аэропортну электрон 
бетинде - http://nalchik-airport.ru/ «Расписанияланы 
бёлюмюнде» табаргъа боллукъду. 

Транспорт

Нальчикден Къазаннга - 
къошакъ рейс 

Борчла белгиленнгендиле, 
айырмалыла саугъаланнгандыла

Быйыл Къабарты-Малкъарда иги кесек социал магъ-
аналы объект ишленирикди. Ол санда Минги тауну 
тийресинде  Азау таладан Элбрус элге дери кир суу 
баргъан быргъыланы эм тазалаучу сооруженияланы 
да  жангыртырыкъдыла.  Элбрус  – тау-лыжа спор-
тну, альпинизмни сюйгенлени арасында  эм саулай   
туризм  жаны бла да  белгили курортду. Андан сора 
да, мында нарат агъачланы хауасы, гара сууланы 
дарманлыкълары да кенг белгилиди. Ол себепден  
жыл сайын къонакъланы  санына танг  къошула ба-
рады. Болсада анга кёре тийишли инфраструктура  
да къураргъа, ол санда кир суу баргъан быргъыланы 
алышыргъа тийишлиди. Бюгюнлюкде ала суткагъа 
жаланда  алты  минг кубометр  жиберирчадыла. Шён-
дюгю  излемлеге кёре уа,  аны  он минг кубометрге 
жетдирирча мадар этилликди.    

Аны ючюн жууукъ заманда тийишли ишле  башла-
нырыкъдыла.  Азаудан  Гара сууланы  таласына дери  
сегиз километр чакълы жерде 200-миллиметрлик 
быргъыны  орунуна эм азындан 300-диаметрлик  тар-
тыллыкъды.   Аны бла бирге Гара сууланы таласындан 
Элбрус элге дери тогъуз километрде кир суу баргъан 
коллектор кир-кипчикден эм башха затладан да  та-
заланырыкъды.   Сууну тазалагъан системаны жангы 
оборудованияла бла жалчытырыкъдыла эм  суткагъа 
он минг кубометр суу саркъырча онг къураллыкъды. 

Игилендириу ишле «Шимал Кавказ федерал 
округну айнытыу» къырал  программаны чеклеринде 
бардырыллыкъдыла. Объект толусунлай 2023 жылгъа 
битерге керекди. Аны юсюнден КъМР-ни къурулуш 
министерствосу билдиргенди.

МАГОМЕТЛАНЫ Сулейман хазырлагъанды.

РФ-ни Президентини эллени газ бла жалчытыу 
жаны бла буйругъун толтуруугъа аталгъан кенгеш 
бардырылгъанды бу кюнледе. КъМР-ни промышлен-
ность, энергетика эм сатыу-алыу министри Ахубеков 
Шамиль анга видеоконференция халда къатышханды. 
Жыйылыуну РФ-ни Правительствосуну Председатели-
ни орунбасары, федерал штабны башчысы Александр 
Новак бардыргъанды.

Кенгешде субъектлени отлукъ-энергетика балан-
сларын жарашдырыу не халда болгъанын сюзгендиле 
эмда сагъынылгъан буйрукъ бла байламлы жумушла 
къалай толтурулгъанларына къарагъандыла. «Алгъын 
белгиленнген план-графикге кёре Къабарты-Мал-
къарда газны энтта да 1122 юйге келтирирге керекди. 
Ол санда былтыр 354 юйде хар неда этилгенди. Бый-
ылны ахырына дери уа битеу ишлени эбине жетдир-
ликбиз», - деп чертгенди Шамиль Ахубеков.

Бу программада белгиленнгенича, ары газ келген 
элледе юйле киредиле. Башхача айтханда, аллай 
жашау журтланы алларына дери быргъыны хакъ 
алмай созарыкъдыла. Юйню ичинде быргъыланы уа, 
иши ючюн тёленсе, газ бла жалчытыучу организация 
тартырыкъды. Заявканы организацияны кесине барып 
берирге неда «Госуслуги» порталгъа кирип къояргъа 
боллукъду

 УЛБАШЛАНЫ Мурат.

Газ бла жалчытыуну 
къайгъысын кёре

Игилендириу

Тийишли жумушла 
тамамланырыкъдыла

Къыралыбызны айырмалы вузларында же-
тишимли окъуп, кеслерини хунерлиликлери, 
итиниулюклери бла да жетишимли бола кел-
ген жашларыбыз бла къызларыбыз аз тюйюл-

дюле, къудуретни ахшылыгъындан. 

Къабарты-Малкъар Республиканы Баш-
чысында Къырал службаны эмда оноучу 

кадрланы резервини соруулары жаны бла 
комиссияны Къабарты-Малкъар Республи-
каны Башчысыны 2015 жылны 30 ноябрин-
де чыгъарылгъан 177-УГ номерли Указы бла 

къабыл кёрюлген къауумуна тюрлениуле 
кийириуню юсюнден
Къабарты-Малкъар 

Республиканы Башчысыны
У К А З Ы

1. Къабарты-Малкъар Республиканы Башчысында Къы-
рал службаны эмда оноучу кадрланы резервини соруулары 
жаны бла комиссияны Къабарты-Малкъар Республиканы 
Башчысыны «Къабарты-Малкъар Республиканы Башчы-
сында Къырал службаны эмда оноучу кадрланы резервини 
соруулары жаны бла комиссиясыны къауумун къабыл кё-
рюуню юсюнден» 2015 жылны 30 ноябринде чыгъарылгъан 
177-УГ номерли Указы бла къабыл кёрюлген къауумуна 
быллай тюрлениуле кийирирге:

а) Комиссияны къауумуна бу адамланы къошаргъа:
Архангельский В.Н. – Прохладный шахар округну жер-

жерли администрациясыны башчысы (ыразылыгъына 
кёре);

Къулбайланы А.Б. – Черек муниципал районну жер-
жерли администрациясыны башчысы (ыразылыгъына 
кёре);

б) Б.Х.Мальбаховну къуллугъун былай жазаргъа: «Къа-
барты-Малкъар Республиканы Парламентини Законла 
чыгъарыу эмда жер-жерли самоуправленияны ишлери 
жаны бла комитетини таматасы» (ыразылыгъына кёре);

в)  Комиссияны къауумундан Б.С.Муртазовну , 
И.В.Тараевни кетерирге.

2. Бу Указ анга къол салыннган кюнден башлап кючюне 
киреди.

Къабарты-Малкъар 
Республиканы Башчысы                             К. КОКОВ

Нальчик шахар, 2021 жылны 30 декабри, №140-УГ

Сугъарылгъан жерлеге 
танг къошулгъанды

Бизни республикада былтыр  9,3 
минг гектар жер сугъарылгъанды. Ол 
2021 жылгъа белгиленнген план 110 
процентге толтурулгъанын кёргюзтеди, 
деп билдиргендиле КъМР-ни Эл мюлк 
министерствосундан.

Сагъынылгъан жерледен 4,38 минг 
гектары «Россейни мелиорация ком-
плексин айнытыу» деген программаны 
чеклеринде жарашдырылгъанды. 
Къалгъан кесеги уа - «Халкъла аралы 
кооперация эм экспорт» миллет про-
ектге кирген «АПК-ны продукциясыны 
экспорту» регион программагъа кёре. 
Аланы хайырындан эл мюлк товарла 
чыгъарыучула былтыр сабанлагъа суу 
салгъан 56 машина эм беш система 
сатып алгъандыла. Андан сора да, 
сууну бюркдюрюп жиберген затланы 
да орнатхандыла. Ала терек бахчачы-
лыкъда бла тахта кёгетчиликде хайыр-
ланыучудула.

Саулай алып айтханда, былтыр аграр-
чылагъа  мелиорация ишлеге 615 мил-
лион сом берилгенди. Субсидияланы 
аслам кесеги (593,4 миллион сом)  
федерал бюджетден бёлюннгенди, 
къалгъанын а республика  къошханды.

Урлукъну 
хазырлайдыла

«Россельхозараны» Къабарты-Мал-
къарда бёлюмюню специалистлери жаз 
башында себиллик урлукъгъа къаты  
контроль этедиле. Аны Терк районда 
келечилери шёндю нартюхню гибрид-
лерин тинтиу бла кюрешедиле. Ала аны 
пробаларын алып лабораториягъа ашы-
радыла. Анда уа урлукъну качествосуна, 
заранлы къошакълары неда ауруулары 
болгъанларына  бла къалгъанларына 
къарайдыла. Сертификат да тинтиулени 
протоколуна кёре бериледи.

Учрежденияда айтханларына кёре, 
аны районда бёлюмюнде лаборато-
рия бек тынгылыды, битеу керекли 
оборудование бла жалчытылыныпды. 
Специалистлерини усталыкъларына да 
чурум табарча  тюйюлдю, деп ышан-
дырадыла.

Былтыр субсидия 
алгъанла эс бурсунла

Озгъан жыл, аны аллында кезиуледе 
да, республикада эл мюлк бёлюмде кёп 
тюрлю программалагъа кёре  субсидия-
ла берилгендиле. Аланы алгъанла ахча 
къалай хайырланылгъанын билдирирге 
керекдиле. Башхача айтханда, ишле-
ринде кёрюмдюлерин туура этерге бор-
члудула. КъМР-ни Эл мюлк министер-
ствосунда аны къайтарып эсгередиле, 
отчётну берирге унутмагъыз дейдиле. 
Аны къалай хазырларгъа боллугъуну 
юлгюсю бла уа ма бу сайтда шагъырей-
ленириксиз: https://mcx.kbr.ru/upload/
medialibrary/240/obrazec-otcheta-
o-dostizhenii-znacheni-rezultat-po-
subsidiyam-za-2021.xls.

ОМАРЛАНЫ Мурат хазырлагъанды.

КъМР-ни Башчысы  Казбек Коковну буйругъу бла Наль-
чикде Къабарты бла Идаров атлы орамла бирге къошулгъан 
жерден  тёбентин, 4,6 километр  чакълы бирде,  тынгылы 
ремонт ишле башланнгандыла. Бюгюнлюкде  подряд орга-
низация эски бордюрланы, тереклени, чырмау салгъан баш-
ха затланы да кетереди эм коммунал-энергетика сетьлеге 
да эс бурады.   Ишлени кезиуюнде машиналагъа тыйгъыч 
чыкъмазча мадар  этилгенди. 

 Эсге сала айтсакъ, сагъынылгъан участокга  транспортну 
кёплюгю ючюн уллу ауурлукъ жетеди.  Былайдан бир сут-
кагъа 34 минг машина ётеди. Ол санда Май бла Прохладна 
районлагъа да кёпле бу жол бла  барадыла.  

Проектге кёре эски светофорланы, белгилени, къоркъу-
усузлукъну жалчытхан бурууланы, бордюрланы, жауун суу 
саркъгъан арыкъланы, тротуарланы кетерликдиле, газ  ыз-
ланы, къараучу къуюланы, жер тюбю бла баргъан жолланы   
да тап халгъа  келтирликдиле. Объектде къоркъуусузлукъгъа 
да аслам эс буруллукъду, ол санда камерала  кече-кюн да  
мониторинг бардырлыкъдыла.  

Саулай алып айтханда,  жол жангы мардалагъа келиширча 
боллукъду.  Ишлени биринчи кесегинде аны мурдорун зыгъ-
ыр къуюп  кючлерикдиле, ызы бла  мияладан геосетка, поли-
мерден лента жаярыкъдыла эм башха жангы технологияла 
да хайырланыллыкъдыла.  Ол бусагъатдан кенг боллукъду, 
бир-бир жерледе къошакъ ызла  тартыллыкъдыла, улоу 
тохтарча комплексле, тротуарла, жашил зонала эм башха 
затла ишленирикдиле. Ахырында ауур жюкле  ташыгъан ма-
шинала бузмазча жолгъа къалынлыгъы онеки сантиметрге 
жетген эки къат  асфальт салынырыкъды. Саулай участокга 
27 минг тонна асфальт къоратыллыкъды.  Ызы бла жолгъа 
тыннгылы ремонт этилип бошалса,  жашиллендириу ишле 
да тамамланыллыкъдыла. 

Объект саулай экинчи жыл августха битерге керекди, деп 
билдиреди КъМР-ни транспорт эм жол мюлк министерство-
сундан. 

МАГОМЕТЛАНЫ Сулейман.

Росгвардияны КъМР-де 
Управлениясы Басманы кю-
нюнде республикалы асламлы 
информация органланы жур-
налистлерин профессионал 
байрамлары бла алгъышлагъ-
андыла. Къууанчлы тюбеши-
уге Журналистлени союзуну 
башчысы Шауаланы Разият да 
къатышханды.

Росгвардияны бёлюмюню 
башчысы полицияны полковни-
ги Сергей Васильевни атындан 
Ыразылыкъны бла гюллени 
журналистлеге ведомствону 
пресс-службасыны таматасы 
Марина Лукожева бергенди.  
Управленияны оноучусу ал-
гъышлауунда  бу кюч струк-
тураны ишин халкъгъа керти-
лик бла кёргюзтгенлери ючюн 
ыразылыгъын билдиргенди. 
«Ачыкълыкъны, жамауат ыша-
ныулукъну ниетлерини мурдо-
рунда мындан ары да бирге 
ишлеригибизге ышанама»,- деп 

айтылады письмода.
Алай  бла ведомствону саугъ-

асы берилгенлени арасында 
Шауаланы Разият, «Заман» га-
зетни политика эм право бёлю-
мюню таматасы Тикаланы Фа-

тима, «РИА-КБР» информация 
агентствону  шеф-редактору 
Ксаналаны Фатима, Журна-
листлени союзуну келечиси 
Байтуугъанланы Исмайыл эм 
башхала да бар эдиле. 

Тюбешиуню ахырында Ша-
уаланы Разият ведомствону 
оноучуларына журналистлеге 
эс бурулгъаны ючюн ыразы-
лыгъын айтханды. 

ТИКАЛАНЫ Фатима. 

Тимур Макоев а РФ-ни Пре-
зидентини Шимал-Кавказ фе-
дерал округда толу эркинликли 
келечиси Юрий Чайканы ал-
гъышлауун окъугъанды. Анда 
да прокуратураны къыралны жа-
мауат-политика, социал-эконо-
мика жашауунда магъанасыны, 
праволу къыралны кючлеуде, 
ышаннгылылыкъны жалчытыуда 
жерини юслеринден айтылгъан-
ды. «Законлукъгъа, борчларына 
кертиликлери, туугъан журтубуз-
гъа, халкъгъа къуллукъ этиулери 
бла прокуратурада ишлегенле 
жамауатны жанындан хурмет 

тапхандыла»,- деп айтылады 
анда. 

КъМР-ни прокурору Николай 
Хабаров а  Петр патчахны про-
куратура органны  къурауну 
юсюнден указындан башлап, 
октябрь революцияны, Уллу 
Ата журт урушну, совет къырал 
чачылып, жангы Россей аягъы 
юсюне болгъан кезиуге дери 
тарыхыны, надзор ведомствону 
шёндюгю заманда борчларыны 
юслеринден къысха айтханды. 

  Къабарты-Малкъарда совет 
къырал тохташхан кезиуде сюд 
эм прокуратура органла къу-
ралгъанларын ол республиканы 
тарыхында магъаналы иш бол-

гъанын чертгенди эмда биринчи 
прокурорла Владимир Перфи-
льевни, Ахметхан Кокожевни, 
Маша Канкуловну эм башхаланы 
атларын сагъыннганды. 

Прокуратураны ишчилери Уллу 
Ата журт урушда къолларына 
сауут алып, биринчилени санын-
да гитлерчи душманнга къажау 
тургъандыла. Жигит аскерчиле-
ни арасында Макытланы Юсюф 
эм башхала сагъынылгъандыла.  
Ата журтубузну жигит къоруулау-
чуларыны атлары унутулмагъан-
ларын, ала ёмюрлюк болгъан-
ларын белгилегенди докладчы.

Жангы Россейни тарыхыны 
юсюнден айта, Николай Хаба-

ров прокуратурагъа энчи статус, 
аны надзор полномочияларына 
къырал магъана берилгенлерин, 
реформаланы хайырындан ол 
жалынчакъсыз къырал органн-
га бурулгъанын  чертгенди. 
Ветеранланы алгъышлай, ол 
тамата тёлю жаш адамлагъа тюз 
иннетликни, профессионализм-
ни юлгюсюн кёргюзтгенлерин 
чертгенди. «Залда сохталарыгъ-
ыз жыйылгъандыла.   Ала сиз 
берген билимни, тёрелени тас 
этмегендиле, аланы бютюнда 
айнытхандыла»,- дегенди. 

Николай Алексеевич надзор 
органда къуллукъ этгенлени уллу 
къауумуна ведомстволу саугъ-

ала, класс чынла да бергенди.  
Байрамгъа атап, республиканы 

артистлери концерт программа 
къурагъан эдиле. Прокурорла-
ны профессионал байрамлары 
бла «Кабардинка», «Балкария» 
«Терские казаки» къырал ан-
самбльле алгъышлагъандыла. 
Искусстволаны Шимал-Кавказ 
къырал институтуну кадет корпу-
суну оркестрине уа жыйылгъанла 
къарсла бла тюбегендиле. Жаш 
артистле  сокъгъан макъамлагъа  
«Нальцук», «Шагди», «Арабеск» 
сабий ансамбльле сейир тепсеу-
лени кёргюзтгендиле.  

ТИКАЛАНЫ Фатима.

Къабарты-Малкъар Республи-
каны Башчысы Казбек Коков 
коронавирус жукъгъан аурууну 
жангы толкъунуна хазырла-
ныуну чегинде КъМР-ни Пра-
вительствосуну Председатели 
Мусукланы Алий эм КъМР-ни 
саулукъ сакълау министри Ру-
стам Калибатов бла ишчи кен-
геш бардыргъанды. Тюбешиуню 
чегинде коронавирус жукъгъан 
аурууну «омикрон»-штаммыны 
тири жайылып баргъаныны 
сылтауундан регионда корона-
вирусну пандемиясына къажау 
жумушла бла байламлы соруула 
сюзюлгендиле.

Белгиленнгенича, Къабарты-
Малкъарда ауругъанла аз бола 
баргъанына да къарамагъ-
анлай, эпидемиология болум 
тынчайып къалырча тюйюлдю:  
жууукъ эки ыйыкъны ичинде 
ауругъанланы кёбейириклери 
сакъланады.

Озгъан орта кюн Оператив 

штабны жыйылыуунда респу-
бликаны Башчысы  халкъгъа 
тестирование этиуню кёбейтиу-

ге,  амбулатор ызда багъылгъан 
саусузлагъа дарманла къысты-
рыкъны къураугъа, эпидемиоло-

гия халны осалгъа бурулуу жаны 
бла сакъланнган болумларында  
адамлагъа болушурча меди-
цина кадрланы хазырлаугъа 
жораланнган къауум буйрукъ 
бергенди.

Регионну таматасыны буй-
рукъларына кёре, дарманла эм 
тест-системала алыргъа респу-
бликалы бюджетден 53 миллион 
сомдан артыкъ бёлюннгенди. 
РФ-ни Минздравыны ахыргъы 
эсгертиулерине кёре корона-
вируслары болгъан амбулатор 
саусузлагъа деп алыннган пре-
паратланы жерлерине жетдириу 
иш башланнганды, ол санда 
коронавирусну болгъанын ал-
гъадан ачыкъ этген 90 мингден 
артыкъ тест наборланы да.

Поликлиникалада бла госпи-
тальлада медицина болушлукъ 
тапдырыу ишге къошулурча 
республиканы медицина фа-
культетини бла колледжлерини 
ординаторлары эм студентлери 

чакъырыллыкъдыла.  КъМР-ни 
Саулукъ сакълау министер-
ствосуну направлениясы бла 
федерал медицина вузлагъа 
жиберилген ординаторла бла 
студентле коронавирусну жай-
ылгъан кезиуюнде республи-
кагъа къайтырча иш жалчыты-
лынады. 

Терк болушлукъ тапдыргъан 
службаны бёлюмлерини эм 
ара район больницалада бла 
поликлиникалада участковый 
службаланы машиналарыны 
автопаркларыны инвентариза-
циясы бардырылады. Жангы 
коронавирус жукъгъан аурууну 
диагностикасын этген эм бакъ-
гъан амбулатор араланы саны 
кёбейирикди, алада врачдан 
консультация алыргъа эм тести-
рованияны ётерге боллукъду. 
КъМР-ни коронавирус жаны бла 
колл-арасы кючлендириледи, 
ары бирлешдирилген 122 номер 
бла сёлеширге онг барды.    

2022 жыл Россейни халкъларыны халкъ искусстволары-
ны эм тин хазналарыны жылыча бардырыллыкъды.  Аны 
юсюнден къыралны Президенти Владимир Путин къол 
салгъан Указда айтылады. Документ праволу информа-
цияны порталында басмаланнганды. «Оноу халкъ ис-
кусствону даражасын кётюрюрча эм маданият тёрелени, 
тарых, маданият эсгертмелени, этнокультура кёплюкню, 
битеу миллетлени эм этникалы биригиулени энчиликлерин 
сакъларча чыгъарылгъанды».

Президент Правительствогъа эки айны ичиниде къурау 
комитетни жыяргъа, Россейни халкъларыны халкъ искус-
стволарыны эм тин хазналарыны жылын бардырыу жаны 
бла жыйылыуланы планын жарашдырыргъа эм къабыл 
кёрюрге буюргъанды. 

Конституциягъа кёре Россей кёп миллетли къыралды. 
Аны тийресинде 190-дан артыкъ башха-башха халкъла жа-
шайдыла. Аланы хар бирини кесини культуралары, тиллери, 
тёрелери, адетлери барды.

Россейни халкъларыны халкъ искусстволарыны эм тин 
хазналарыны жылыны чегинде регионлада фестивальла, 
ярмаркала, тематикалы кёрмючле, лекцияла, мастер-клас-
сла, чыгъармачылыкъ къауумланы концертлери бардырыл-
лыкъдыла.  2022 жылны Маданият хазнаны жылыча ётдю-
рюрге деген оюмну Владимир Путин 2019 жылда ноябрьде 
дурус кёрген эди.  Миллетле аралы байламлыкъла советни 
жыйылыуунда ол жылны программасын «тийишлисича эм 
толусунлай» байыкъландырыргъа эм Россейни хар регио-
нуну энчилигин эсге алыргъа кереклисин белгилегенди.

 2007 жылдан бери жыл сайын къырал башчы кесини 
указы бла экинчи жылны бир темагъа жоралайды, анга 
жамауат жанындан энчи эс бурулурча. 2021 жыл Илмуну 
эм технологияланы жылы болгъанды, 2020 – Эсгериуню эм 
махтаулукъну жылы, 2019 – Театрны жылы. 

ЖАНГУРАЗЛАНЫ Нажабат.  

Оноу

Россейни халкъларыны маданият 
хазналарына жораланады

Къоркъуусузлукъ

Орам бюгюннгю излемлеге келиширча

Будайланы Ахмат «Россети Ши-
мал Кавказ» компанияны Къа-
барты-Малкъарда бёлюмюню – 
«Каббалкэнергону» башчысыны 
орунбасарыды. Ол ишчи стажы 
34 жылгъа жетген аллай сынам-
лы энергетикди.

Аны бу усталыкъгъа жолу сабийлигинден 
башланнганды дерге боллукъду. Бешинчи 
классда окъугъанда, Ахмат радио бла 
кюреширге итиннгенлени кружогуна къа-
тышып башлайды. Сабийни хунерлигине 
жууукъ-ахлулары да багъа бередиле: аны 
къоллары бла ётген бузулгъан бытовой тех-
ника (телевизорла, транзисторла, телефон 
аппаратла) жангыдан ишлеп башлайды. 
Алай бла сабийлигинде сюйюп кюрешген 
иши артда усталыкъны сайлагъанда да 
болушханды.

Орта школну тауусханындан сора, Ах-
мат Магомедович Шимал-Кавказны тау 
металлургия институтунда «Промышлен-
ность предприятияланы электрокюч бла 
жалчытыу» бёлюмюне орналады. Студент 
кезиуюнде аскерге повестка келгенинде, 
заочный бёлюмге кёчюп, къуллукъ этерге 
кетеди. Андан къайтхандан сора 1989 жыл-
да жаш специалистни Тырныауузда воль-
фрам-молибден комбинатха слесарь-элек-
трик этип аладыла. Ол анда ауур жюкле 
ташыгъан уллу машиналаны электрокюч 

механизмлерине къарагъанды. Сёз ючюн 
дегенде, аллай техниканы жаланда бир 
генератору эки беш къатлы кёп фатарлы 
юйню ток бла жалчыталлыкъды. Андан 
сора Ахматны магъадан чыгъаргъан обору-
дованиягъа кёз-къулакъ болурча тийишли 
участкагъа кёчюредиле.

Энергетик жаш ишине не заманда да 
жууаплы болгъанды. Аны себепли 1995 
жылда Ахматны Тырныауузда электро-

сетьлени баш инженери этип саладыла. 
Ызы бла уа ол Элбрус районда бёлюмню 
таматасы болуп, анда 2010 жылгъа дери 
ишлеп тургъанды.

Тау этеклеринде ишлеген энергетикле, 
кюн бузулуп, ток бла жалчытыу тыйыл-
гъанына терк-терк тюбей туруучудула. Ол 
алагъа артыкъ сейир тюйюлдю. Алай кол-
лективни тарыхында бек къыйын кезиуле 
да болгъандыла. 2000 жылда Тырныауузну 
ырхы басып, анда битеу электрокюч мюл-
кню къурутхан эди. Ол кезиуде болумну 
тюзетир хыйсап бла Ахмат Магомедовични 
башчылыгъында энергетикле бек кёп иш 
тындыргъандыла. 2009 жылда уа Элбрус 
районну ток бла жалчытхан «Адыл-су» под-
станцияда теракт болады. Анда да энерге-
тикле тири къармашып, къысха заманны 
ичинде хар нени да тап этгендиле.

Бюгюнлюкде да Будайланы Ахмат ком-
панияны эм магъаналы ишин бардырады. 
Ол аны Къабарты-Малкъарда экономика 
жаны бла айныу стратегиясын тамамлай-
ды, жангы хайырланыучуланы сетьлеге 
къошаргъа, цифралы сервислени сингди-
риуге, электрокючню эсеплеуге контроль 
этеди. «Ишге терен берилип, усталыкъны 
да дайым ёсдюрюп турууну жетишимни 
тамырына санайма», - дейди Будайланы 
Ахмат.

УЛБАШЛАНЫ Мурат хазырлагъанды.

Борчла белгиленнгендиле, 
айырмалыла саугъаланнгандыла

Росгвардиячыла журналистлеге 
ыразылыкъларын билдиргендиле

ПРОФЕССИОНАЛЛА

«Усталыкъны дайым ёсдюрюп турууну 
жетишимни тамырына санайма»

КЕНГЕШ

Ал жанында – коронавирусну 
пандемиясына къажаулукъ

Жангычылыкъ

Жууаплылыкъ эм окъуулулукъ 
-  аны баш ышанлары

Къыралыбызны айырмалы вузларында жетишимли окъуп, кеслерини 
хунерлиликлери, итиниулюклери бла да жетишимли бола келген жаш-

ларыбыз бла къызларыбыз аз тюйюлдюле, къудуретни ахшылыгъын-
дан. Республикадан тышында билим алып, окъуулулукъларын, ангы-
лауларын иш юсюнде  кёргюзте, ачыкълай да билген жаш тёлюбюзню 

барлыгъы ышаныулукъну туудургъаны да сёзсюздю.

Жаш  тёлюбюз

педагог аслам тюрлю амалны 
хайырланады. Аллай айырма-
лы ышанла уа ол аны окъутхан 
эмда билим, къылыкъ жаны 
бла да кёп затха тюшюндюрген 
устазлары Зинаида Карповна 
Шишкинада бла Байзуллаланы 
Фатима Зейтуновнада бол-
гъанларын айта, алагъа ыспас 
этеди.

Кертиди, школгъа жюрюген 
чагъыбызда жюрегибизге 

тюйрелип къалгъан дерсле 
артда жашауубузда, усталыкъ 
сайлауубузда кеслерини орун-
ларын табадыла. Алай бла, 
Тырныауузну экинчи номерли 
орта билим  берген школун 

Аллайларыбыздан бириди 
Чеченланы Нюрсолтан. Ол 

бюгюнлюкде Москвада Николай 
Доллежаль атлы илму-излем 
эмда конструкторлу энерготех-
ника институтну ючюнчю кате-
гориялы инженериди.

Нюрсолтан сабийликден да 
математикадан бла орус тилден 
дерслеге сюйюп баргъанды. 
Аны алайлыгъында устазланы 
къыйынлары уллу эмда энчи 
болгъаны уа баямды. Школчу 
предметни жаратыр ючюн, 

айырмалы тауусуп, Москва 
шахарда энергетика институтха 
окъургъа киреди.

Алай эсе да, таулу жаш физи-
каны, химияны сюйгенлик-

ге, билгенликге, ал кезиуде анга 
быллай вузда билим  алгъан, бу 
предметледен бир-бир затлагъа 
терк  тюшюнюп  къалгъан да 
тынч болмагъанын жашыр-
майды. Бир жол физикадан 
лаборатория ишни тамамлар-
гъа керек болгъанында уа аны 
биргесине окъугъан  Анатолий 

чыкъгъанды, диплом бла да 
саугъаланнганды. Окъууун ан-
дан ары бардырыргъа излеген 
жашха уа ол жетишим болгъаны 
бла бирге ахшы къошумчулукъ 
да эди. Нек дегенде магистра-
турагъа кирген кезиуюнде сагъ-
ынылгъан жетишими анга 50 
балл къошулурча эркинликни 
бергенди.

Алай бла сагъынылгъан ин-
ститутну теплоэнергетика 

эмда теплотехника ызын айыр-
малы бошап, вузну магистра-

таулу жашны институтда препо-
даватель болуп къалырын, аспи-
рантурагъа да кирип, илму ишни 
андан ары бардырырын изле-
гендиле. Болсада аны сайлауу 
бюгюнлюкде ишлей тургъан 
жеринде тохташханды. Шёндю 
Нюрсолтан,белгилегенибизча, 
«Росатом» компанияны Рос-
сейде ядерли техниканы эмда 
технологияла жаны бла тинтиуле 
бардыргъан эм уллу араларын-
дан биринде – НИКИЭТ-де ин-
фомациялы технологияла бёлю-

наларын тинтген, ачыкълагъан 
а анга иши бла байламлы за-
уукълукъну да береди.

Бош заманы алай кёп къал-
май эсе да, Нюрсолтан спорт 

бла кюреширге да сюеди. Хар 
адам да ол жанына эс буруп,  
саулугъуна къайгъыргъанны 
тюзге санайды.

Аны жашау жолунда аппасы 
Чеченланы Ахмат бла ыннасы  
Тебердиланы Ханифа болгъан-
ларына да къадарына ыразы 
бола, аланы огъурлулукъларын 
ауазында сюймеклик бла эсге-
реди. Айхай да, къайсы амма 
сакъламайды туудугъун кон-
фетлерин асырап. Неда аппала 
къой кютерге, дырыннга элтселе 
уа – ол къалай хычыуунду. Аны 
алайлыгъын мени ушакъ нёге-
рим да чертеди. Къартла эмда 
атасы Рашит бла анасы Лейла 
ёз къыйынлары бла  жашай, 
ёсдюргенлерин да адепли, ариу 
къылыкълы болургъа юйретген-
леринден сора да, таулу элде, 
юйюрде этилген хар ишни да 
эбине тюшюндюргенлери анга 
бюгюнлюкде болушлукъ болгъа-
нын да белгилейди.

Ёмюрледен бери да тамата 
тёлюбюз ёсюп келгенлени 

жаланда айтхан сёзлери бла 
угъай, кеслери тындыргъан 
ишни юлгюсюнде юйрете, хар 
нени да тынгылы ангылата бил-
гендиле.

Аллай къартланы кёрюп ёсген 
Нюрсолтан да узакъ ара шаха-
рыбызгъа не ючюн келгенин 
унутмай, окъууунда айырмалы 
болгъанды. Мындан арысында 
жюрек талпыныуу, сайлауу 
аны алдамай, баргъан жолун-
да жетишимли болуруна, аны 
аты да даражалы институтну 
белгили инженерлерини ара-
сында айтылгъанлай туруруна 
ышанабыз. 

МОКЪАЛАНЫ Зухура.

Шапкин бла бирге олтуртадыла. 
Ма ол кюнден бери ала шуёх-
лукъ да жюрютгенлерин, Тверь 
областьдан келген оруслу жаш 
анга физикадан ангыламагъан 
темаларын юйретип, бирин-
чи-экинчи курслада анга уллу 
къыйын салгъанын букъдурмай, 
нёгерине ыспас этеди.

Билимге, окъуугъа итиннген 
Нюрсолтан студентлеге, 

абитуриентлеге да деп барды-
рылгъан олимпиадалагъа, кон-
ференциялагъа къатыша тур-
гъанды. Алай бла ол «Надежда 
энергетики» деген Битеуроссей 
олимпиаданы  «Теплоэнергети-
ка» бёлюмюнде экинчи жерге 

турасына да ол ызда киргенди. 
Аны къызыл дипломгъа тауусуп, 
техника илмуланы кандидаты 
Наталья Михайловна Савченко-
ваны башчылыгъында «Систе-
ма термостабилизации телеско-
па» деген темагъа илму ишин 
жазгъанды. Башхача айтханда 
уа, космосха учхан спутникни 
телеспоку терк окъуна къызып 
неда суууп къалмай, аны къызы-
улугъу бир ёлчемде турурча къа-
лай этерге боллугъун тинтгенди. 
Алай болса уа, спутникни бир 
ненча жылны  ичинде хайырла-
ныргъа жарарыкъды.

Магистратураны тауусхан 
кезиуюнде иги окъугъан 

мюнде инженерди. Анда ол кон-
структорла, проектировщикле 
жарашдыргъан программаланы 
компьютерде кемчиликлерин 
излеу эмда аланы кетериу иш 
бла кюрешеди.

Чечен улу кесине уллу жууа-
плылыкъны, окъуулулукъну, 

билимни излеген ишни айыргъа-
ны баямды. Ол сайлаууна сокъу-
ранмай, мындан арысында да 
жетишимли бола, бардыргъан 
жумушу бла аты айтыла бары-
рына ышанабыз. Нек дегенде ол, 
кеси чертгенича, жангы затланы 
излеуню, аланы хайырланыуну 
бютюн сейир кёреди. Жангычы-
лыкъланы хайырларын, магъа-

МАРДАЛАГЪА КЕЛИШИРЧА
- Быйыл биринчи январь-

дан башлап, школла жангы 
федерал къырал мардалагъа 
(ФГОС) кёре ишлерикдиле. 
Битеу устазла усталыкъны 
ёсдюрюу курслада окъурукъ-
дула. Бусагъатда  школда иш-
легенлени билимлерин тинтиу 
бек къыстауду, нек дегенде  са-
бийлени къалай айныгъанла-
ры бла  къыралны тамблагъы 
кюню байламлыды. Сёз ючюн, 
школ директорла жыл сайын 
аттестация ётедиле. Мен он-
жети жыл ишлейме билим бе-
риуде. Бусагъатда доктор дис-
сертация жаза турама. Ишден 
юйге келсем, къолума китап 
алып, ашыкъмай аны бир – эки 
сагъат окъуйма, ол аллай бир 
кюч–къарыу береди!.

Управленияны башчысыча, 
хар школну болумун билеме. 
Къайда не зат оюла турады,  
не затны тюзетирге керекди, 
не быргъыны алышындыр-
гъанбыз, къайсы спортзал не 
халдады – барысы да эсим-
деди. Школлагъа барама, 
класслагъа кирип, дерследе 
олтурама. 

 «Билимни юсюнден» закон-
да жазылып турады: жарыкъ-
ландырыу ишге къатышханла- 
школ, окъуучула эм ата-анала-
дыла, деп. Ата-анала уа битеу 
жууаплылыкъны школгъа атар-
гъа кюрешедиле. Ол терсди. 
Жаланда устазла угъай, юйде 
ата-анала да сабийлени окъу-
тургъа борчлудула. 

Мектеп жаланда билим бе-
риу бла чекленип къалмай-
ды, ызгъа-къылыкъгъа, Ата 
журтубузгъа сюймекликге, 
адетлерибизни-тёрелерибиз-
ни сакъларгъа юйретеди. Бу 
жумушда да устазла бла бирге 
ата-анала да къарыуларын 
аямазгъа керекдиле. 
БИР САБИЙ ДА АЧЫМАСЫН

- Жарсыугъа, озгъан жылда 
бизни районда акъылбалыкъ 
болмагъан къызчыкъ тарда 
жардан кесин атханды. Ол са-
бийни ёлюмю барыбызны да 
титиретгенди. Бусагъатда биз-
ни республикада бек кючлю 
психолог – суицидолог Вале-
рий Апажевди, биз аны чакъы-
рып, жетинчи-онбиринчи клас-
слада тестле бардыргъанбыз. 
Апажевни командасындан 

1 январьдан башлап Россейни Пенсия фондуну 
регионда бёлюмю эндиге дери социал къоруу-
ланыу органла этген тёлеулени талайын берип 
башларыкъды. 

Быйылгъа дери тохташдырылгъан пособияла 
алгъын  низамгъа эм реквизитлеге кёре тёле-
нирикдиле. Аны ючюн инсанладан заявление 
жазарлары изленмейди. Пособияланы алыргъа 
эркинлик 2022 жылдан башлап берилген эсе, 
заявленияны Пенсия фондну клиент службала-
рына неда Кёп жумушланы толтургъан аралагъа 
жиберирге керек боллукъду. Анга къаралгъанын, 
къабыл кёрюлгенин неда къалгъанын ЕКЦ-ны 
юсю бла (Бир контакт-ара) билирге жарарыкъды. 
Аны номери: 8-800-6-000-000. 

Соруула бла фондну республикада бёлюмюне 
эрттенликде сагъат тогъуздан башлап ингирде 
алтыгъа дери аны справка телефонуна сёлеширге 
боллукъду, аны номери: 8-800-600-01-84.

Былайда сёз  инсанланы беш къауумуна этилген 
социал болушлукъну юсюнден барады:

- сабийле ёсдюрген, алай бир жерде ишлемеген 
адамла;

- радиацияны хатасы тийгенле;
- политика репрессияладан сора реабилитация 

этилгенле;
- медицина кёрюмдюлеге кёре транспортлары 

болгъан сакъатла (саусуз сабийле);
- пенсия тёлеулерин фонд берген аскерчиле эм 

аланы юйюрлерини келечилери.
Фондну сайтында анга ётдюрюлген тёлеулени 

юслеринден толу билдирирча энчи бёлюм къу-
ралгъанды, анга https://pfr.gov.ru/grazhdanam/
mery_podderzhki ссылка бла кирирге боллукъду.

КУЛЬЧАЛАНЫ Зульфия.

Кёп болмай  Нальчикде Педаго-
гланы профессионал усталыкъ-
ларын тохтаусуз ёсдюрген арада 
республиканы школчулары адаби-
ятдан битеуроссей олимпиаданы 
регион кесегине къатышхандыла. 
Ары  болум бла шагъырейленирге  
КъМР-ни жарыкъландырыу, илму 
эмда жаш тёлюню ишлери жаны 
бла министри Анзор Езаов да 
баргъанды. 

Олипиаданы республикалы кесеги-
не, быйыл эм былтыр  муниципали-
тетледе хорлагъан эм экинчи, ючюн-
чю жерлеге чыкъгъан 94 школчу къа-
тышханды.  Быйыл 25 февральгъа 
дери 9-11-чи  классланы келечилери, 
битеу да 1200 окъуучу,  тюрлю-тюр-
лю предметледен  олимпиадалада 
билимлерин сынарыкъдыла. 

Алай бла регионда хорлагъан-
ла финалгъа барлыкъдыла, анда  
кеслерин айырмалы кёргюзтгенле 

-  экинчи, ючюнчю болалгъанла окъ-
уна  ЕГЭ-де ол придметден экзамен 
бермезге эркин этилликдиле. Андан 
сора да,  вузгъа болгъан жетишимле-
ри бла  кирирге онг  табарыкъдыла.   

Олимпиада баргъан кезиуде энчи 
комиссия болумгъа контроль бар-
дырады эм коронавирус жукъмазча 
тийишли эпидемиялы мардала да 
сакъланадыла.  

МАГОМЕТЛАНЫ Сулейман. 

Дин къуллукъчула муслийман 
жамауатны жашауунда болгъан 
кемчиликлени эмда халкъны 
бирикдириуню жолларын сюз-
гендиле. Сёз адамны асырау 
бла байламлы жорукъланы  
юслеринден да баргъанды. Бу 
жумушда,  даулашлы амал-
ланы кетерип, бир низамгъа 
келирге кереклиси чертилгенди. 
Улемлени советини келечилери 
муслийманланы сорууларына 
жууапла берген илму китапла 

басмаларгъа, ангылатыу ишни 
социал сетьледе бардырыргъа, 
асламлы информация орган-
лада сёлеширге кереклисине 
келишгендиле. 

Муфтий Хазраталий Дзасежев 
муслийман жамауатны биригир-
ге, исламны  жайыуну жолунда 
болгъан ангыламаулукъладан 
къутулургъа чакъыргъанды.

АБДУЛЛАХЛАНЫ Фатима 
хазырлагъанды. 

Полицияны кадет клас-
сыны айырмалы курсант-
лары Москвада солугъ-
андыла. Къыралыбызны 
ара шахарына экскур-
сияны алагъа КъМР-де 
Ич ишле министерство 
къурагъанды. 

Жангы жылгъы байрам-
лада солуу кезиуде Совет 
Союзну Жигити Калюж-
ныйни атын жюрютген 7-чи 
номерли школну кадет 
классыны тёрт окъуучусу 
Москвада болгъандыла. 
Айырмалыланы быллай 
саугъа сакълагъанын а ич 
ишле министр Василий Пав-
лов окъуу жыл башланнган 
кюнде билдирген эди.

Алай бла эки четвертьде 

окъууда, школну жашауун-
да Энейланы Эмир, Кязим 
Гочаев, Каземир Хагуров 
эм Наурбек Тамбиев  бю-
тюнда жетишимли, тири 

болгъандыла. Ала тёртюсю 
да Москвада ВДНХ-да бол-
гъандыла. Россейни къо-
руулауну федерал служ-
басыны (ФСО) музейини 

гаражыны кёрмючю бла 
шагъырейленнгендиле.    
Кадетле бу айтхылыкъ под-
разделенияны тарыхыны 
юсюнден сейир шартланы 
билгендиле. Жашла Ли-
хачёв атлы заводну, ата 
журтлу машинала ишле-
тиучю промышленностьну 
тарыхларын билгендиле. 

Солууну программасы 
уллу эди. Кадетле кёп сейир 
затны кёргенлерин айтып, 
ич ишле органланы келе-
чилерине солуулары бы-
лай зауукълу ётгени ючюн 
ыразылыкъларын билдир-
гендиле.

Басмагъа 
ТИКАЛАНЫ Фатима 

хазырлагъанды.

Биринчи Чегемде жашагъан 
Жаболаны Лариса да анга 
ыразылыгъын билдиреди. 
«Бек къыйын болуп тюшген 
эдим больницагъа, сау къа-
лырма деп умутум да жокъ 
эди.  Врачланы, медсестра-
ланы къадалып кюрешиулери 
бла сау къалдым. Карина уа 
ауругъанланы къатларындан 
бир такъыйкъагъа кетмей эди.  
Башымы, юсюмю жуууп, ич 
быстырларымы алышынды-
рып тургъанды, сау къаллыкъ. 
Жашауну бла ёлюмню ортасы-
на тюшюп, жууугъунг къатынг-
да болмай къалгъанда,  хар 
бирибизге кёллендирирча сёз-
ле табалгъан бир огъурлу ти-
ширыуду.  Аны ёсдюргенлеге 
да уллу ыразылыгъым барды. 
Анда болгъан ариу адеп-къы-
лыкъ юйден, юйюрден келгени 
баямды»,- дегенди ол бизни 
бла  ушагъында.

  Реанимацияда ишлеген 
врач Солтанланы Жаннета 
уа: «Каринача адамларыбыз 
болгъан къадарда, ишибиз иги 
барлыкъды. Ким да  аперим 
берирча таулу тиширыучукъду 
ол»,-  дегенди .

-Бери тюшгенлени бирине 
да уллу кёллюлюк этмейбиз,  
къолубуздан келгенни аямай 
кюрешебиз. Хар бирине кеси 
а дамыбызгъача къайгъы-
рабыз, жарсыйбыз, аягъы 
юсюне болгъаннга  бизни сы-
намыбыз, кючюбюз да себеп 
этгенине  къууанабыз. Керти-
ди, алгъындан эсе кёпге къый-
ынды ишибиз.  Коронавирус 
бла кёп адам тюшеди, энди 
ол къартды, жашды деп ай-
ырмайды. Кеси да бек къужур 
затды: къысха заманны ичин-
де огъурсузлугъун кёргюзтюп 
къояды. Энди игиге айланды 
деп тургъан адам, бир ке-
секден къыйын саусуз болуп, 
дуниясын алышып къояды. 
Аны кёрген бек къыйынды. 
Алай биз,  мында ишлегенле,  
кесибизни бошламайбыз,  бю-
тюн къазауат этип ишлейбиз,- 
дейди Карина.

Шёндю больницалада ишле-
генлеге бютюн къыйын тюшге-
ни баямды. «Скафандрлада» 
,  къапха киргенча, сау кюнню 
ичинде бир айланчы?!  Къа-
лай чыдагъанларына сейир 
окъуна этеме.   «Юйге  келсек 
да, эшикде тешинип, быстыр-
ларыбызны жуууп, кесибиз 
жууунуп, тёшегибизге кючден 
жетебиз. Кёп заманда азыкъ 
ашаргъа къарыуубуз окъуна 
жетмейди. Сабийлерибизге да 
заманыбыз болмай къалады.  
Насыпха, мени  къайын анам 
бла атам  сабийлени манга 

жетдирмейдиле, сау болсунла.
 Биринчи заманлада кесиме, 

юйюрюме да къоркъуу нек 
салама, кетейим да къалайым 
деп да келгенди Каринаны кё-
люне. Алай мен да, башхасы 
да, ючюнчюсю да кетсек, ким 
къаллыкъды, ким ишлерикди, 
деген сагъышла  тыйгъанды-
ла. «Кетипми къаласа къа-
тымдан, деп айтмагъанлыкъ-
гъа, ол сорууну  саусузланы 
кёзлеринде сезебиз. Сора 
аланы къалай къоюп кетгин?! 
Акъылыбыз аладады.  Ма бу-
сагъатда да, сени бла сёлеше 
тургъанлыгъыма, акъылым 
ишдеди,  реанимацияда жат-
хан хар адам да эсимден 
кетмейди.  Юйде  да,  бир 
бирибизге сёлешип,  саусуз-
ланы  халларын соргъанлай  
турабыз»,-дейди Карина.

Ол реанимацияда бу жукъ-
гъан ауруу жайылгъынчы да 
кёп  ишлегенди. Анда ишни 
къыйынлыгъын башхаладан 
эшитип билмейди, иги сынам 
жыйышдыргъанды, ол а анга 
бюгюнлюкде бек жарагъанды. 
«Саусузлагъа болушалсам, 
жюрегиме хошлукъ келеди, 
жашауума  ыразы болама. Би-
реу сау къалып, аягъы юсюне 
болгъанын кёрсенг, бу ауруу 
санга да къоркъуулу болгъа-
нын унутуп къояса.  Дунияны 
башын алгъан коронавирус 
кетер да, алгъын ырахатлыгъ-
ыбыз къайтыр деген умут бла 
жашайбыз да, олду бизни 
кёллендирген»,-дейди Карина. 
Биз да анга, башха врачлагъа, 
медсестра лагъа,  бу аман 
ауруугъа къажау кюрешни 
кече-кюн да арымай-талмай, 
кеслерин аямай бардыргъан-
ланы барысына да ыразы-
лыгъыбызны билдиребиз, 
алагъа саулукъ, кюч-къарыу 
тилейбиз.

ШАУАЛАНЫ Разият.

«УСТАЗЛЫКЪ - ОЛ ХАЛКЪГЪА КЪУЛЛУКЪ ЭТИУДЮ»
«Заман» газетни ишчилери  Черек районнга командировка-

лагъа терк–терк  барадыла. Мында жашагъанла республикада 
иш кёллюлюклери бла белгилидиле. Районда билим бериу эм 
жаш тёлю политика управленияны таматасыны къуллугъун 
толтургъан Бёзюланы Таусултанны жашы Ахмат блады бизни 
бюгюннгю ушагъыбыз.

психолог Тикаланы Жамиляны 
Билим бериу управленияны 
штатына алгъанбыз. Дагъыда 
Къашхатауну школунда пси-
холог Къожакъланы Зульфия 
ишлеп башлагъанды. 

 Алай бу ишде да ата – ана-
ланы болушлукълары керекди. 
Ала сабийле юйде социальный 
сетьледе къаллай бир тургъан-
ларын, не оюнлагъа къатыш-
ханларын билирге борчлудула. 
Бир – бир оюнлада тамата 
акъылбалыкъ болмагъанлагъа 
не зат этерге кереклисин жа-
зып турады, сора кюнлени бир 
кюнюнде уа кесин ёлтюрюрге 
буйрукъ береди. Жарсыугъа, 
битеу аманлыкъчыланы тутуп 

къурутургъа онг жокъду, бири 
тюрьмеге тюшсе, аны жерин 
башха алады. Биз сабийлери-
бизге сакъ болургъа керекбиз.

ЖЕТИШИМЛЕ БАРДЫЛА
-Не гитче элде да, окъутуу иш 

тап къуралса, школчула бийик 
жетишимлеге жетедиле. ЕГЭ- 
де Къашхатауну школуну окъ-
уучусу Муртазланы Алина орус 
тилден жюз балл алгъанды! 
«Эллени комплексли айнытыу» 
федерал программагъа кёре 
биз школланы мекямларын да 
шёндюгю излемлеге келишир-
ча эте турабыз. Къашхатауда 
46 миллион сомгъа сабий сад 
ишленнгенди. Бызынгыда 1 
миллион 640 минг сомгъа 
спортзалгъа ремонт этилген-
ди. Аушигерни школуна келир 
жыл 78,5 миллион сомгъа тын-
гылы ремонт этилликди. 

АНА ТИЛНИ ЮСЮНДЕН
-Миллетибиз бла байламлы 

соруулагъа бек сакъма. Мени 
акъылыма кёре, «Заман» га-
зетни битеу таулула окъургъа 
керекдиле. Тау эллеге теркирек 
барып, кёп хапар билдирирсиз 
деп ийнанабыз. Сагъатланы 
къысхартыргъа тюшсе: «Ана 
тилге тиймегиз», - деп, энчи 
чертеме. Тилибизге, ёмюр-
леден келген адетлерибизге 
– тёрелерибизге-газетибизге, 
театрыбызгъа, малкъар лите-
ратурагъа, искусствобузгъа 

сууукъ кёзден къарамайыкъ. 
БЕШКЮНЛЮК ШКОЛ

- Черек районда онеки мек-
тепден алтысы бешкюнлюк-
дюле, алтысы уа алтыкюнлюк-
дюле. Биз барысын да беш 
кюнлюк низамгъа  тюшюрюрге 
итинирикбиз. Хар ыйыкъдан 
сора сабий тынгылы солургъа 
керекди. Школну бошар за-
маннга арып-талып къалырча, 
сабийни къыйнаргъа жарамай-
ды. Ол университетде окъу-
рукъду артда, сора кёп жылла-
ны ишлеген да этерикди. 

Бешкюнлюк школ устазлагъа 
да игиди. Аланы, законнга 
кёре, методика кюнлери бо-
лургъа керекди. Дерслеге тын-
гылы хазырланыр ючюн, бек 
биринчиден, заман изленеди. 
ФАХМУЛАНЫ АЙНЫТЫРГЪА

- Школла отчётла ючюн деп 
ишлемейдиле. Хар сабийни 
жюрегине жол излерге керек-
ди: аны шуёхлары бармыды, 
насыплымыды, насыпсызмы-
ды? Не затха фахмусу эсле-
неди, аны айнытыр ючюн, биз 
не зат эталлыкъбыз? Сабийлик  
адамны бек женгил, учунн-
ган заманыды. Хар акъылба-
лыкъ болмагъаннга къанатла 
къатдырыргъа болушайыкъ! 
Устазла, ата-анала, жамауат 
да биригип.

БАЙСЫЛАНЫ Марзият. 
Сурат авторнуду.  

Социал тёлеулени талайы 
Пенсия фондха ётдюрюлгенди

ХОРЛАГЪАНЛА ЭНЧИ ОНГЛА БЛА ХАЙЫРЛАНЫРЫКЪДЫЛА

КЁЛЛЕНДИРИУ

Ара шахардан къууанып къайтхандыла

«Саусузлагъа болушалсам, 
жюрегиме хошлукъ келеди»

Габоланы Карина Хасанияда 2-чи номерли шахар боль-
ницаны реанимациясыны медсестрасыды. Жангы коро-
навирус ауруу жайылгъан биринчи кюнледен окъуна ал 
сатырдады. Эслилиги уллайгъан адамдача болгъан жаш 
тиширыу саусузладан усталыгъын, жюрек жылыуун да ая-
майды. Анга уа саусузланы айтханлары, биргесине ишле-
ген нёгерлерини багъа бичгенлери да шагъатлыкъ этедиле.

Терсликлени кетерирге, бир 
низамгъа келирге чакъыргъандыла

КъМР-де исламны жорукъларын ангылауда, жашауда 
бардырыуда кемчиликле ачыкъланнгандыла. Аны юсюн-
ден республиканы  Улемлерини советини кенгертилген 
жыйылыуунда айтылгъанды. Ол бу кюнледе Абу Ханифа 
атлы къырал ислам университетде бардырылгъанды.  Анга 
иймамла, вузну бла  межгитледе мектеплени  устазлары 
къатышхандыла. 

КЪОНАКЪЛАНЫ Хасан

СПОРТМиллет  библиотеканы 100-жыллыгъына

ТЮРЛЕНИУЛЕ

ПРАВО

ТИНТИУЛЕ

КУРОРТЛА

Анала,  алгъыш айта: «Айланнган 
жолунгда жаланда керти адамлагъа 
тюбей тур», - дерге  къачан да ёч бол-
гъандыла. Меникини ол тилеги уа то-
лусунлай къабыл болгъанды. Миллет 
библиотекагъа ишге тохташханымда, 
къадар мени аллай адамла бла тю-
бешдиргенди. Биттирланы Любовь, 
Афашокъаланы Шамса, Геляланы 
Халимат, Бачиланы Сакинат, Батча-
ланы Лиля – ала барысы да респу-
бликаны ара китапханасында кёп 
жылланы ишлеп кетгендиле. Аланы 
элледе, шахарлада жашагъанла да 

уста таныгъандыла. Жарсыугъа, бю-
гюнлюкде бизни арабыздан Геляла-
ны Халимат бла  Бачиланы Сакинат 
(жаннетли болсунла) кетгендиле. 

Ол тиширыуланы ачыкъ жюрекли-
ликлери мени бюгюн да сейирсинди-
реди. Ары ишлерге жангы келгенлеге 
ала, кеси адамларынача, уллу жылы-
улукъ бла тюбегендиле. Юйретирге, 
билимлеринден юлюш чыгъарыргъа 
эринмегендиле. Ариу сёзлени бир 
заманда да къызгъанмагъандыла. 
Керек болса уа, кеси эгечлеринеча, 
кемчиликлерин да кёргюзтюп, къа-

лай тап боллугъун ангылатхандыла. 
Биз, шёндюгюле, жарсыугъа, алача 

тюйюлбюз. Аланы хар бирини да жа-
шаулары  энчи болгъанды, болсада 
бирча шартлары да аз тюйюл эдиле. 
Любовь Суфьяновна бла Шамса 
Исхаковна аталарын танымай ёс-
гендиле. Ала Уллу Ата журт урушда 
жоюлгъандыла. Сабийлей кёчгюнчю-
люкню сынагъандыла. Ата жылыуун 
Геляланы Халимат да билмегенди. 
Алай Туркестанны кирли суулары аны 
эсинде сакъланнган эдиле… 

Биттирланы Любовь, Бачиланы 
Сакинат, Батчаланы Лиля эм Тету-
уланы Шарифа Москвада Культура 
институтну библиотека факультетин 
бошагъан эдиле. Афашокъаланы 
Шамса бла Геляланы Халимат а - 
КъМКъУ-ну. Алай аланы барысыны 
да китаплагъа сюймеклик бирикдир-
генди деп таукел айтыргъа боллукъ-
буз. Ала къаллай бир адамгъа билим 
алыргъа болушханларын айтып 
бошаргъа да къыйынды. Китапха-
нагъа келиучюле алагъа ыразылыкъ-
ларын  билдиргенлей тургъандыла. 
Тёзюмлюлюклери, ишлерин уста 

билгенлери, ачыкъ жюреклиликлери 
бла кёп миллетли коллективде  ала 
сый-намыс таба билгендиле. 

Ол тёлюню бир энчи шарты бар-
ды десем, ётюрюк болмаз: ала 
бир бирлери бла шуёхлукъну къаты 
жюрютгендиле.  Байламлыкъларын 
бюгюн да тас этмегендиле. Бизге да 
сёлешгенлей турадыла. Сёз ючюн, 
Зоя Пшиншева Израильге бла Мо-
сквагъа кёчгенлени саламларын 
бизге сууутмай жетдиреди. Аралары 
узакъ болгъанлыкъгъа, ала бир бир-
лерин тансыкълайдыла, байрамла 
бла алгъышлайдыла. 

  Дагъыда таулу къызла бла бирге 
китапханада кёп жылланы  Тамара 
Мисакова, Тамара Нашапигова,  Та-
мара Теуважукова, Нона Шимкович, 
Лиза Кясова, Зина Павлова, Зоя 
Бекулова,  Галина Игонина, Ася Туту-
кова, Ира Галкина, Мила Ягудаева да 
уруннгандыла. Ала барысы да респу-
бликада жарыкъландырыу ишни ай-
нытыугъа уллу къыйын салгъандыла. 

МАХИЙЛАНЫ Азиза, 
Миллет библиотеканы 

баш библиографы.

Жангы жылгъы солуу кюнледе 
«Эльбрус», «Архыз» эм «Ведучи» 
курортлада 110 минг адам солугъ-
аныны юсюнден «КАВКАЗ.РФ» 
акционер обществодан билдир-
гендиле. Былтыргъы кёрюмдю-
леден ол 10 процентге асламды.

   Къонакъ юйледе жерле  къыт 
болгъанларына да къарамай, ту-
ристле заманларын зауукълу ёт-
дюрюрге Кавказны курортларын 
сайлагъандыла. Сёз ючюн, «Ар-
хызда» 5 январьда канаткаланы 
хайырланнганланы саны 9 минг 
адамгъа жетгенди. Бу курортда со-
лургъа сюйгенлени асламы Москва, 
Санкт-Петербург, Ростов, Воронеж 

эм Ставрополь шахарладан эдиле. 
«КАВКАЗ.РФ» акционер обще-
ствону таматасы Хасан Темижев 
билдиргеннге кёре, курортну ишин 
женгилирек этерик амалла дайым 
изленнгенлей турадыла. Бу жол  
бу ишде волонтёрла уллу болушкъ 
этгендиле. Ала туристлеге алгъадан 
активация этилген ски-пассланы 
заманында тапдырып тургъандыла. 
Алай бла канаткалагъа миниу терки-
рек бардырылгъанды. 

  Эсигизге салайыкъ, озгъан жыл-
да компания бу курортдагъы трасса-
ланы узунлугъун 27 километрге дери  
жетдиргенди. 

   «Эльбрус» курортда солугъанла-

ны саны уа бу жол 32 мингнге жет-
генди. Ол да былтырдан 15 процент-
ге кёпдю. Жангы жылгъа жууукъ 
заманда уа курортда ски-пассланы 
тюрлюлерини саны да ёсген эди. 
Сора аланы сайтда да сатып алыр 
онг барды. Ол жумуш тынч болур 

ючюн битеу станциялада хакъсыз 
Интернет да ишлегенлей турады. 

«Ведучи» курортда да былтырдан 
эсе быйыл аслам адам солугъанды. 
Анда сабийлени юйретиуге да энчи 
эс бёлюннгенди. 

ТАППАСХАНЛАНЫ Аминат. 

Къырал автоинспекция 
жолда жюрюуню къоркъу-
усузлугъун жалчытыу жаны 
бла энчи мадарланы толтура-
ды. Ол санда республиканы 
жолларыны болумун  тинтиу   
харкюнлюк борчду. 

Алай бла  2021 жылда орам-
лада, трассалада ачыкъланн-
ган кемчиликле бла байламлы 
жууаплы органлагъа 1766 
эсгертиу этилгенди. Админи-
стратив бузукълукъла  бла 
байламлы 591 администра-
тив иш ачылгъанды. Къырал 
власть органлагъа, жолланы 
иелерине инсанланы жашау-
ларына, саулукъларына къор-
къуулу бузукълукъланы кете-
рирге кереклисини юсюнден 
190 бегим чыгъарылгъанды.   
Аны юсюнден бизге УГИБДД-
ны пресс-службасындан бил-
диргендиле. 

Автомобиль трассаланы 
иелери бла бирге былтыр 
«Кавказ» федерал жолну 
жангыртыу жумушла толту-

рулгъандыла. Битеу да бирге 
аны 37 километри тап халгъа 
келтирилгенди, ол 4 полосагъа 
дери  кенгертилгенди, орта-
сында трос тартылып, эки жа-
нына баргъан машинала бири 
биринден айырылгъандыла.  

 А-158 «Прохладный-Баксан-
Эльбрус» трассада аварияла 
аслам болгъан 5 жерде маши-
наны терк барыудан тыйгъан 
мадарла этилгендиле. Води-
тельле жолдан бир жанына 
таймазча 270 белги багъана 
орнатылгъанды:  аварияла 
аслам болгъан 7 жерде. Дагъ-
ыда жолну бу кесеги артыкъда 
къоркъуулу болгъанын бил-
дирген информация щитле, 
элледен тышында жоллада 
500 метрде чыракъла, тюрлю-
тюрлю билдириуле этген 90 
жол белги да салыннгандыла. 

Аварияла аслам болгъан 
3 трассада жолда жюрюу-
ню жорукъларына этилген 
бузукълукъланы автомати-
зацияланнган халда эсепге 

алгъан видео камерала ор-
натылгъандыла. Ала водитель 
транспортну  къаллай терклик 
бла жюрютгенин, аллына 
келген машинаны жолуна 
чыкъгъанланы, светофорну 
белгилерине бойсунмагъан-
ланы аладыла.     

Болсада КъМР-де УГИБДД-
ны келечилери «Жолда жю-
рюуню къоркъуусузлугъуну 
юсюнден» 196-чы номерли 
федерал законну 21-чи ста-
тьясына тийишлиликде, жолда 
жюрюуню къураугъа феде-
рал, регион власть, жер-жерли 
самоуправление  органла,  
трассаланы иелери жууаплы 
болгъанларын эсгертедиле. 
Ала борчларын тийишлисича 
толтурмасала, жолла салынн-
ган излемлеге келишмеселе, 
жууапха тартыладыла. 

Къыралавтоинспекторла 
республиканы жолларыны бо-
лумларына контрольну мын-
дан ары да толтургъанлай 
турлукъларын белгилейдиле.

РФ-ни Следствие комитетини КъМР-де следствие 
управлениясыны коллегиясыны жыйылыуунда ведом-
ствону былтыр ишини эсеплери чыгъарылгъандыла, 
быйылгъа борчла салыннгандыла. Аны управленияны 
башчысы юстицияны генерал-майору Андрей Потапов 
бардыргъанды. Кенгешге республиканы прокуроруну 
орунбасары Сергей Белов да къатышханды, деп бил-
диргендиле бизге ведомствону пресс-службасындан.

Белгили этилген шартлагъа кёре, 2021 жылда эсепге 
3897 аманлыкъ алыннганды, ол а аны аллында жылдан 
азды (2020 жылда – 4017 аманлыкъ). Жылны ичинде 492 
уголовный иш ачылгъанды (2020 жылда - 488). Коррупция 
аманлыкъла  бла байламлы сюд органланы къараууна 
46 иш берилгенди. Бу кёрюмдюле аны аллында жыл-
дан  24 процентге асламдыла – 37 иш. Битеу да бирге 10 
миллиард сом багъасы ырысхыгъа арест салыннганды. 

Къурау, методика, дисциплина жаны бла оноула 
следствие органланы ишлерини хайырлылыкъларын 
игилендирирге болушхандыла. Ол санда процессуал 
тинтиуле бардырылгъан заман къысхартылгъанды. Уго-
ловный жууапха законсуз тартыу жаны бла бузукълукъла 
этилмегендиле. 

РФ-ни СК-сыны КъМР-де следствие управлениясыны 
башчысы юстицияны генерал-майору  Андрей Потапов 
ведомствону ишинде жетишимлени белгилегенди. 
Болсада следствиягъа дери бардырылгъан тинтиулени 
качествосун игилендирирге кереклисине эс бургъанды. 
Коллегияны ахырында  процессуал контрольну къаты-
ландырыу эм башха оноула чыгъарылгъандыла. 

Андрей Потапов ишлеринде жетишимле болдур-
гъанланы ведомстволу майдалла эм белгиле бла са-
угъалагъанды. Офицер чыннга тийишли болгъан жаш 
следовательлеге погонла да берилгендиле.

Быйыл 14 январьда Рос-
сейни МВД-сыны «Про-
хладненский» бёлюмюне 
40-жыллыкъ тиширыу кел-
генди. Ол хыйлачыланы 
«ыргъагъына» тюшгенине 
тарыкъгъанды. 

Тохташдырылгъаныча, 
былтыр сентябрьден баш-
лап, декабрьге дери кезиуде 
тиширыугъа ол танымагъ-
ан адам сёлешип, финанс 
компанияны келечисиме 
дегенди. Эр киши акцияла 

эмда цифралы валюта сатып 
алсанг, файдалы боллукъса, 
деп алдагъанды прохладна-
чыны. Жалгъан финансист 
файданы 2021 жылда де-
кабрьде кёрлюксе дегенди.

Тиширыу  юч айны ичин-
де хыйлачы белгили этген 
телефон номерлеге бла 
банк карталагъа ахча са-
лып тургъанды. Алай бла 
ол 168,5 минг сомдан ас-
ламны ашыргъанды анга. 
Алай заманында файданы 

кёрмегенинде, тиширыу фи-
нанс компанияны телефон 
номерине сёлешгенди. Анда 
жууап алмагъанында, ол 
кесин алдатханын, ахчасыз 
къалгъанын ангылагъанды. 

 Бу шартла бла байлам-
лы РФ-ни УК-сыны 159-чу  
статьясыны 2-чи кесегине 
(хыйлачылыкъ) кёре терслеу 
материалла ачылгъандыла. 

 Басмагъа ТИКАЛАНЫ 
Фатима хазырлагъанды.

Ставрополь шахарда эркин туту-
шуудан регионла аралы эришиуле 
къуралгъандыла. Алагъа 2005-2012 
жыллада туугъан жашчыкъла къа-
тышхандыла.

Анда «Хасания» спорт клубубуз-
ну жаш гёжефлери жетишимли 
болгъандыла. Алтын майдалны 
Гадийланы Малик (31кг.) къытхан-
ды, «кюмюшню» Мызыланы Адам 
(31кг.) алгъанды. Доммакъ май-
далла бла уа Бозаланы Къууанч 
(46кг.) бла Ажоланы Алим (71кг.) 
саугъаланнгандыла.

КУЛЬЧАЛАНЫЗульфия.

Тырныауузну «Геолог» спорт комплек-
синде 2008-2009 жыллада туугъан жаш-
ланы бла юниорланы араларында боксдан 
КъМР-ни биринчилиги ётгенди. Аны бир 
энчилиги – анда СКФО-ну биринчилигине 
спортчула сайланнгандыла. 

 Жашланы араларында онжети ауурлукъ 

къауумда хорлагъанла эмда 
алчы жерлеге чыкъгъанла да 
белгиленнгендиле. Аланы ас-
ламысы Нальчикден, Тырны-
аууздан, Терекден, Чегемден 
эмда республиканы башха 
жерлериндендиле.

Юниорладан да была хор-
ламла болдургъандыла: 
Тырныаууздан  Жаппуланы 
Залим (51 кг) бла Бичекку-
ланы Тенгиз (75 кг.), Ша-
лушкадан Астемир Шеожев 
(54 кг.), Элбрусдан Алан 
Шавердинов (57 кг.), Терек-
ден Рустам Хакуашев (60 кг.) 

бла Ратмир Темроков (71 кг.), Чегемден 
Хажсет Агоев (67 кг.).

Анатолий ТАЛАЕВ.
СУРАТДА: Элбрус райондан биринчи-

ликде хорлагъанла насийхатчылары бла. 

Былтыр Къабарты-Малкъарда «гараж ам-
нистияны» адамланы кёбюсю  хайырланал-
май къалгъандыла.   Росреестрни КъМР-де  
Управлениясындан билдиргенлерине кёре, 
аны баш сылтауларындан бири документлени 
хазырларгъа заман жетишмегениди. Болсада 
быйыл   аллай онг табыллыкъды.

Эсге сала айтсакъ, жангы закон  былтыр би-
ринчи сентябрьден бери ишлейди. Анга  кёре, 
жер-жерли самоуправленияны, къырал власть 
органланы келечилери гаражгъа жер  юлюшню 
хакъсыз берирге тийишлидиле. Болсада аны 
бла байламлы бир къауум шартны эсге алырча-
ды. Гараж тынгылы  ишленнген эм 2004 жылгъа 
дери сюелтилиннген болургъа керекди, дейди 
Росреестрни  республикада управлениясыны 

таматасы Виталий Дмитриев.
Аны иесини къолунда объектни техника  

паспорту неда  ГСК-дан къагъыт, болмаса, 
гараж бла байламлы жыйырма жыл мындан  
алгъа жарашдырылгъан бир тюрлю документ 
болургъа керекди. 

 Гаражны иеси, документлери бла админи-
страция келип,  заявка  бергенден сора,  ка-
дастр инженер схеманы хазырлайды. Ызы бла 
бегим чыгъарылады эм жерни чеклери белгили 
болурча план жарашдырылады. Жер юлюш  
эсепге салыннгандан сора аны жер-жерли са-
моуправление хакъсыз заявка этгеннге береди. 

Болсада объект законсуз ишленнген эм  ою-
лургъа тийишлиге саналса, администрацияда 
заявканы къабыл этерик  тюйлдюле. 

Кёплени льгота алыргъа эркинликлери барды. 
Алай аны юсюнден билмей, къырал болушлукъ-
суз къалгъанла аз тюйюлдюле. Бу къысха статья-
да социал себепликни    къалай жарашдырыргъа   
жарагъанын ангылатыргъа сюебиз.

Къыралда битеу социал болушлукъланы, 
инсан аладан къайсысын алыргъа эркин 
болгъаныны юсюнден билирге онг барды. Ол 
жаны бла закон быйыл 1 январьдан кючюне 
киргенди. Анга тийишлиликде, инсан бу жаны 
бла битеу информацияны толтуруучу власть 
неда жер-жерли самоуправление органлагъа, 
МФЦ-гъа, башха жууаплы структуралагъа  

барып билирге боллукъдула.  
Андан сора да, Госуслуги порталны онглары 

бла хайырланыргъа да жарайды. Аны ючюн 
а, «личный кабинет» бёлюмде билдириулени 
алыргъа сюйгенигизни билдирирге керекди. 
Юлгюге, сабий туугъанда ата-аналагъа посо-
бие эмда ай сайын тёлеуле алыргъа боллукъ-
ларыны юсюнден билдириу келликди. 

Дагъыда пенсиячыла, сакъатла, ишсизле, 
инсанланы башха къауумлары да  алагъа ке-
рекли билдириуню алыргъа боллукъдула. Ол 
да Госуслуги порталда «личный кабинетге» 
неда электрон почтагъа жибериледиле. 

Республиканы Жаныуарланы эмда ала  
тургъан тийрелени къоруулау, федерал 
надзор этиу эмда аланы хайырланыугъа 
кёз-къулакъ болуу департаменти келир айны 
биринчисинден башлап, биринчи мартха 
дери уучулукъ тийреледе жаныуарланы 
санын тергерикди.

Бу ишни къырал уучу эмда жамауат ин-
спекторла бардырлыкъдыла. Бир-бир тийре-
леде аны «Нальчикни къырал сынам уучулукъ 
мюлкюню», «Гедуко» эм «Харахора» сынам-
жангыртыу эмда «Экипцоко», «Ин-Тур», 

«Уштулу» мюлклени, «Петровла атлы» кол-
хозну специалистлери бла департаментни 
инспекторлары бирге тамамларыкъдыла. 
Заказникледе уа бу ишге «Къабарты-Мал-
къар Республиканы энчи къорууланнган 
тийрелерини дирекциясы»  къырал казна 
учрежденияны адамлары къатышырыкъдыла.

Быллай жаныуарланы санын эсеплеу жыл 
сайын бардырылады, деп билдиргендиле 
республиканы Табийгъат байлыкъла эм эко-
логия министерствосундан.

Хурметли инсанла! Сиз коммунал жумушла-
ны качествосуна ыразы тюйюл эсегиз, юйню 
башы акъгъанын  билдирирге, управляющий 
компания кесини ишин тынгылы этмегенин 
билдирирге сюе эсегиз,  ГИС ЖКХ системагъа 
кирип, аланы эмда башха жумушланы юсле-
ринден жазаргъа, соруу берирге, тарыгъыу 
жиберирге да боллукъсуз.

Къырал информациялы система ЖКХ – ол 

шёндюгю платформады. Аны борчу – жашау 
журт – коммунал мюлк сфераны иши ачыкъ  
болурча этиудю. Айтханыбызча, анда бу бё-
люм бла байламлы къадар тюрлю жумушну 
тындырыргъа, тюрлю-тюрлю ишлени юсю бла 
информация алыргъа онг барды. Системагъа 
кирир ючюн, «Госуслуги» порталда регистра-
цияны ётерге керекди.  

Жарыкълыкълары, иш кёллюлюклери бла 
намыс тапхандыла

Республикабызны миллет китапханасыны юбилейи бла байламлы 
бюгюн мен халкъыбызны анда кёп жылланы ишлеп кетген келечиле-
рини юслеринден хапарларгъа сюеме. 

Байрам кюнледе жюз мингден 
артыкъ адам солугъанды

Хасаниячыла – 
эришиулени алчылары

Эм кючлюле сайланнгандыла

Гаражны къагъытларын 
хакъсыз жарашдырыр амал

Льготаланы юслеринден билирге сюйгенлеге

Кийик жаныуарланы санарыкъдыла

ОНГЛА

Тарыгъыуугъуз бар эсе, жазыгъыз

Оноула чыгъарылгъандыла, 
эсепле ачыкъланнгандыла

Жолланы болумун тинтиу харкюнлюк борчду

Файдасыз, ахчасыз да къалгъанды

ПОЛИЦИЯ


